
രാജാവിന്റെ അസ്ത്രങ്ങൾ ഏറ്റു് വിഭിന്നഗാത്രനും പരമശിവന്റെ ശിരോഭൂഷണമായ ബാലചന്ദ്രന്റെ അംശുക്കൾകൊണ്ട് നിർവിഷവീര്യനുംമായ ആ സർപ്പേന്ദ്രൻ അതിന്റെ ശേഷം അത്യന്തം വിപുലവും അത്ഭുതകരവുമായ ഒരു പർവതമായിത്തീർന്നു. ഇന്നും അതിന്റെപേരു നഗശൈലം എന്നാണു്.

പരമശിവൻ തന്റെ ചൂഡാമണിയായ ശശാങ്കന്റെ കിരണങ്ങളെക്കൊണ്ട് ആ സ്ഥലം മുഴുവൻ മധുരീകരിച്ചത് നിമിത്തമാണ് ഇപ്പോഴും ആ പട്ടണത്തിന് മധുരാപുരം എന്നുപേരു പറഞ്ഞുവരുന്നത്. ഹലാസ്യനായ സർപ്പം സമീപത്തിൽ ശൈലാകൃതിയായിവസിക്കുന്നതുകൊണ്ടു ക്ഷേത്രത്തിന് ഹാലാസ്യമെന്നുള്ള പേരുണ്ടാവുകയും അത് ത്രൈലോക്യവിശ്രുതമാടി തീരുകയും ചെയ്തു.

അല്ലയോ! മുനിനായകന്മാരെ! ഹാലാസ്യനാഥനായ ശ്രീസുന്ദരേശ്വരന്റെ അത്ഭുതമനോഹരവും പരിപാവനവുമായ ആ ഇരുപത്തെട്ടാമത്തെ ലിലയെ ശ്രദ്ധാഭക്തികളോടുകൂടെ കേൾക്കുകയും പഠിക്കുകയും ചെയ്യുന്നവർക്ക് സർവ്വദുഃഖങ്ങളും തീരുകയും അഭീഷ്ടങ്ങൾ സിദ്ധിക്കുകയും ചെയ്യുമെന്നുമാത്രമല്ല അവർക്ക് ഒരുകാലത്തും വിഷഭയം ഉണ്ടാകുന്നതുമല്ല.

